
-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 26-Ի ԹԻՎ 1186-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է. 

1.Հայաստանի Հանրապետության կառավարության 2013 թվականի սեպտեմբերի 26-ի «Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության վարչական սահմաններում գտնվող որոշ տարածքների նկատմամբ բացառիկ՝ գերակա հանրային շահ ճանաչելու մասին» թիվ 1186-Ն որոշման հավելվածի 164-րդ կետում «216-007» թվերը փոխարինել «216-014» թվերով:

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:
ՀՀ տրանսպորտի և կապի նախարար՝ Գագիկ Բեգլարյան
ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության կառավարության 2013 թվականի սեպտեմբերի 26-ի թիվ 1186-Ն որոշման մեջ փոփոխություն կատարելու մասին» որոշման նախագծի ընդունման 
    1.Իրավական ակտի ընդունման անհրաժեշտություն 

   Սույն որոշման ընդունումը պայմանավորված է ՀՀ կառավարության 2013 թվականի սեպտեմբերի 26-ի թիվ 1186-Ն որոշմամբ (այսուհետ՝ Որոշում) բացառիկ՝ գերակա հանրային շահ ճանաչված, Որոշման հավելվածի 164-րդ կետում ամրագրված և տեղանքում գտնվող անշարժ գույքի միավորի նույնականացման տվյալների (կադաստրային ծածկագրերի) միջև առկա հակասությունը վերացնելու անհրաժեշտությամբ:


     2.Կարգավորման հարաբերությունների ներկա վիճակը և առկա խնդիրները
     Որոշմամբ, ի թիվս այլ տարածքների բացառիկ` գերակա հանրային շահ է ճանաչվել նաև ՀՀ Արագածոտնի մարզի Ագարակ համայնքում գտնվող, Նվեր Նաշիկյանին սեփականության իրավունքով պատկանող հողամասը, որի կադաստրային ծածկագիրը Որոշման մեջ նշվել է՝ 216-007 (Որոշման հավելվածի 164-րդ կետ ): Սակայն, օտարման գործընթացի  ընթացքում պարզվել է, որ նույն համայնքում գտնվող 216-007 կադաստրային ծածկագրով հողամասը հանդիսանում է, ոչ թե Նվեր Նաշիկյանի, այլ Մելիք Խաչատրյանի սեփականությունը և գտնվում է վերակառուցվող  ճանապարհահատվածի օտարման շերտի սահմաններից դուրս (այլ վայրում): Ընդ որում, անշճտության պատճառ  հանդիսացել է այն հանգամանքը, որ Որոշման ընդունման պահի դրությամբ Նաշիկյանի սեփականության իրավունքը օտարվող հողամասի նկատմամբ գրանցված չի եղել, թեպետ Նաշիկյանը ունեցել  է օտարման ենթակա տվյալ հողամասի նկատմամբ իր սեփականության իրավունքի ձեռքբերման փաստը հաստատող փաստաթղթեր: Հետագայում, Նաշիկյանը գրանցել է իր սեփականության իրավունքը պետության կարիքների համար օտարման ենթակա հողամասի նկատմամբ, որը ստացել է 216-014 կադաստրային ծածկագիրը : 

       3.Առկա խնդիրների առաջարկվող լուծումները

  Առկա խնդիրը վերացնելու նպատակով առաջարկվում է փոփոխություն կատարել ՀՀ կառավարության 2013 թվականի սեպտեմբերի 26-ի թիվ 1186-Ն որոշման մեջ և որպես գերակա հանրային շահ ճանաչված, Նաշիկյանին սեփականության իրավունքով պատկանող ՀՀ Արագածոտնի մարզի Ագարակ համայնքում գտնվող հողամասի կադաստրային ծածկագիր ամրագրել՝ 216-014 ծածկագիրը: 

      4.Իրավական ակտի կիրարկման դեպքում ակնկալվող արդյունքը.

 Որոշման ընդունման արդյունքում կվերացվի որոշմամբ ամրագրված և տեղանքում գտնվող հողամասի տվյալների միջև առկա հակասություները, ինչը թույլ կտա տվյալ հողամասի օտարման գործընթացն իրականացնել օրենքով ամրագրված սկզբունքներին համապատասխան՝ ապահովելով հողամասի սեփականտիրոջ իրավունքների պաշտպանությունը:  

ՀՀ տրանսպորտի և կապի նախարար՝ Գագիկ Բեգլարյան
Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության կառավարության 2013 թվականի սեպտեմբերի 26-ի թիվ 1186-Ն որոշման մեջ փոփոխություն կատարելու մասին» որոշման
Սույն որոշման նախագիծը մշակվել է «Իրավական ակտերի մասին» և «Հասարակության և պետության կարիքների համար սեփականության օտարման մասին» ՀՀ օրենքների պահանջներին համապատասխան:      


Տ Ե Ղ Ե Կ Ա Ն Ք
ՀՀ կառավարության «Հայաստանի Հանրապետության կառավարության 2013 թվականի սեպտեմբերի 26-ի թիվ 1186-Ն որոշման մեջ փոփոխություն  կատարելու մասին» որոշման որոշման ընդունման կապակցությամբ պետական բյուջեում  ծախսերի և եկամուտների ավելացման կամ նվազեցման մասին
Սույն որոշման ընդունումը Հայաստանի Հանրապետության 2015 թվականի պետական բյուջեի եկամուտներում և ծախսերում էական ավելացում կամ նվազեցում չի առաջացնում:
Ց Ա Ն Կ
ՀՀ կառավարության ՀՀ կառավարության «Հայաստանի Հանրապետության կառավարության 2013 թվականի սեպտեմբերի 26-ի թիվ 1186-Ն որոշման մեջ փոփոխություն կատարելու մասին» որոշման նախագծի հեղինակների
Սույն որոշման նախագիծը մշակվել է Հայաստանի Հանրապետության տրանսպորտի և կապի նախարարության կողմից:









Տ Ե Ղ Ե Կ Ա Ն Ք
ՀՀ կառավարության «Հայաստանի Հանրապետության կառավարության 2013 թվականի սեպտեմբերի 26-ի թիվ 1186-Ն որոշման մեջ փոփոխություն կատարելու մասին» որոշման որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
Սույն որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
ՀՀ տրանսպորտի և կապի նախարար՝ Գագիկ Բեգլարյան
